
GIPUZKOAKO FORU ALDUNDIA OGASUN ETA FINANTZA DEPARTAMENTUA 
Maiatzaren 29ko 347/1996 FORU AGINDUA, Ondasun Higiezinen gaineko Zergaren U-4 eredua 
onartzekoa. 

Zergen kudeaketa hobetu eta sujetu pasiboek bete beharreko zerga obligazioak erraztu nahi 
badira, komenigarria da Ondasun Higiezinen gaineko Zergari buruz dauden eredu ugariak ahal dela 
batzen joatea. 

Otsailaren 20ko 6/1990 Foru Dekretuak, Ondasun Higiezinen gaineko Zergaren kudeaketaren 
gaineko hainbat puntu garatzekoak, 2. artikuluaren 1 apartatuan jaso duenez, inprimaki ereduak 
onartuko dira Ogasun eta Finantzetako Departamentuaren foru aginduz. 

Gauzak horrela, hau XEDATU DUT 

1. artikulua. U-4 eredua onartzea. 

Ondasun higiezinen gaineko Zergan obra berria egitea, zabaltzea, erabat birgaitzea edo 
horizontalean zatitzea aitortzeari buruzko U-4 eredua onartzen da. 

2. artikulua. Aurkezteko epea eta tokia. 

1. Hona hemen noiz aurkeztuko den U-4 eredua: 

a) Eraikuntza berriengatik altak ematen direnean edo ondasun higiezinak zabaldu edo zeharo 
birgaitzen direnean, bi hilabeteko epean obrak amaitu eta ondorengo egunetik aurrera. 

b) Jabetza horizontala egiten denean, bi hilabeteko epean eskrituraren egunaren ondorengo 
egunetik aurrera. 

2. Ondasuna kokatuta dagoen herriko udaletxean aurkeztuko da eredua. Dena den, udalak eta 
Gipuzkoako Foru Aldundiak Ondasun Higiezinen gaineko Zerga kudeatzeko hitzarmena sinatuta 
badute eta bertan ezarrita badago izaera fisiko, ekonomiko edo juridikoko altak eta aldaketak 
tramitatzea Aldundiaren gain gelditzen dela, eredu hori Gipuzkoako Foru Aldundiaren zerga 
bulegoetan aurkeztu beharko da. 

Xedapen indargabetzailea. 

Foru agindu hau indarrean jartzen denetik aurrera indargabetuta geratuko da martxoaren 13ko 
182/1990 Foru Agindua, U-4.I eta U-4.II ereduei dagokienean, eta apirilaren 12ko 17/1991 Foru 
Agindua, U-5 ereduari dagokionez. 

Amaierako xedapena. 

Foru agindu hau Gipuzkoako ALDIZKARI OFIZIALEAN argitaratzen den egun berean 

jarriko da indarrean. 

Donostia, 1996ko maiatzak 29.-Antton Marquet Artola, Ogasun eta Finantza Departamentuko 
Foru Diputatuak. (7172)(6343)  


